
	Република Сербия
Автономна Покраїна Войводина

Покраїнски секретарият за образованє, предписаня,
управу и национални меншини - национални заєднїци
Булевар Михайла Пупина 16, 21000 Нови Сад
Тел.: +381 21  487 42  62;      
Факс: +381 21  487 46 14  
Ounz@vojvodinа.gov.rs 

	
	ЧИСЛО: 128-451-49/2015-04

	ДАТУМ: 11.02.2015. року


На основи члена 22. пасус 4. и члена 26. пасус 2. Покраїнскей скупштинскей одлуки о буджету Автономней Покраїни Войводини за 2015. рок („Службени новини АПВ“, число 53/14 и 54/14-випр.), члена 24. пасус 2. и члена 37. Покраїнскей скупштинскей одлуки о покраїнскей управи („Службени новини АПВ“, число 37/14 и 54/14-др. одлука) и Одлуки о условийох реґресованя превоженя школярох штреднїх школох (''Службени новини АПВ'', число 1/13), 
       Покраїнски секретарият за образованє, предписаня, управу и национални меншини - национални заєднїци (у дальшим тексту: Секретарият) розписує   
КОНКУРС  
ЗА РЕҐРЕСОВАНЄ ПРЕВОЖЕНЯ ШКОЛЯРОХ ШТРЕДНЇХ ШКОЛОХ ЗА 2015. РОК
Конкурс ше розписує на суму средствох хтори обезпечени зоз Покраїнску скупштинску одлуку о буджету Автономней Покраїни Войводини за 2015. рок („Службени новини АПВ“, число 53/14 и 54/14-випр.) на окремним роздїлу Секретарияту за реґресованє превоженя школярох штреднїх школох у АП Войводини, у суми 176.000.000,00 динари.   

Финансийни обовязки ше будзе реализовац у складзе зоз ликвиднима можлївосцами буджету Автономней Покраїни Войводини за 2015. рок.

УСЛОВИЯ КОНКУРСА
1. Подношителє вимаганя 

Хаснователє хтори маю право участвовац у розподзельованю средствох то општини и городи на териториї Автономней Покраїни Войводини.

2. Критериюми за розподзельованє средствох
Критериюми за розподзельованє средствох по Правилнїку о способе применьованя утвердзених критериюмох за реґресованє превоженя школярох штреднїх школох, число: 128-451-48/2015-04 од  05.02. 2015 . року, тоти:

1) число школярох штреднїх школох у школским 2014/2015. року зоз подруча општини и городу хтори каждодньово путую од места биваня по школу;
2) ступень розвитосци општинох и городох у АП Войводини на основи Уредби Влади Републики Сербиї о утвердзованю єдинственей лїстини розвитосци реґионох и єдинкох локалней самоуправи за 2014. рок (''Службени глашнїк РС'', число 104/14).
СПОСОБ ПОДНОШЕНЯ ВИМАГАНЯ
Вимаганя за додзельованє средствох ше подноши лєм на єдинственим конкурсним формуларе (зоз прилогами) Секретарияту. Комплетну конкурсну документацию мож превжац од 11. фебруара 2015. року на web адреси Секретарияту www.puma.vojvodina.gov.rs.
Вимаганя ше доручує по пошти на адресу: Покраїнски секретарият за образованє, предписаня, управу и национални меншини - национални заєднїци, з назначеньом ''За конкурс – реґресованє превоженя школярох'', Булевар Михайла Пупина 16, 21000 Нови Сад, або ше их подноши особнє, з придаваньом до писарнїци покраїнских орґанох управи у Новим Садзе (у прижемю будинку Покраїнскей влади). 
Термин за подношенє приявох на Конкурс  5. марец 2015. року. 

Секретарият затримує право од подношителя вимаганя, по потреби, питац додатну документацию и информациї, односно за додзельованє средствох одредзиц виполньованє потребних условийох.

Нєблагочасни и нєподполни прияви ше нє будзе розпатрац.

Секретарият о резултатох Конкурса обвисци подношительох вимаганя на писани способ.
Заинтересовани особи додатни информациї у вязи з реализацию Конкурса можу достац у Секретарияту на телефон 021/487 4262.
ПОКРАЇНСКИ СЕКРЕТАР
Михаль Нїлаш, с.р.
